
Ibraniyon

Allah ka Apne Farzand ke zariye Kalam
1 Mazi men Allah mukhtalif mauqon par aur
kal tariqon se hamare bapdada se hamkalam
hua. Us waqt us ne yih nabiyon ke wasile se kiya
2]ekin in akhiri dinon men wuh apne Farzand ke

waslle se ham se hamkalam hua, usl ke waslle
se jise us ne sab chizon ka waris bana diya aur

jis ke wasile se us ne kaynat ko bhi khalaq kiya.
3 Farzand Allah ka shandar jalal mun'akis karta
aur us Ki zat ki ain shabih * hai. Wuh apne
gawl kalam se sab kuchh sanbhale rakhta hai.
Jab wuh duniya men tha to us ne hamare lie
gunahon se pak-saf ho jane ka intazam qaym
kiya. Is ke bad wuh asman par Qadir-e-mutlaq
ke dahne hath ja baitha.

Allah ke Farzand kit Azmat

4 Farzand farishton se kahin azim hai, itna
jitna us kad miras men paya hua nam un ke
namon se azim hai. > Kyonki Allah ne kis farishte
se kabhi kaha,

“Ta mera Farzand hai,

aj main tera Bap ban gaya han.”

Yih bhi us ne kisi farishte ke bare men kabhi
nahin kaha,

“Main us ka Bap hanga

aur wuh mera Farzand hoga.”

*13va naqsh.

6 Aur jab Allah apne pahlauthe Farzand ko
asmani duniya men lata hai to wuh farmata hai,

“Allah ke tamam farishte us ki parastish
karen.”

7 Farishton ke bare men wuh farmata hai,

“Wuh apne farishton ko hawaen

aur apne khadimon ko ag ke shole bana deta
hai.”

8 Lekin Farzand ke bare men wuh kahta hai,

“Ai Khud3, tera takht azal se abad tak qaym-
0-daym rahega,

aur insaf ka shahi asa ter1 badshahi par
hukumat karega.

9Tl ne rastbazi se muhabbat
aur bedini se nafrat ki, _
is lie Allah tere Khuda ne tujhe khushi ke tel

se masah karke .
tujhe tere sathiyon se kahin zyada sarfaraz kar

diya.”
10 Wuh yih bhi farmata hai,
“Ai Rab, tu ne ibtida men duniya ki buniyad
rakhi,
aur tere hi hathon ne asmanon ko banaya.
11Yih to tabah ho jaenge,
lekin td qaym rahega.
Yih sab libas ki tarah ghis-phat jaenge
12 gqur ta inhen chadar ki tarah lapetega,
purane kapre ki tarah yih badle jaenge.
Lekin tt wuhi ka wuhi rahta hai,
aur terl zindagi kabhi khatm nahin hot1.”
13 Allah ne kabhi bhi apne kisi farishte se yih

bat na kahi,
“Mere dahne hath baith,

jab tak main tere dushmanon ko

tere panwon ki chauki na bana dan.”

14 Phir farishte kya hain? @ Wuh to sab
khidmatguzar ruoh hain jinhen Allah un ki
khidmat karne ke lie bhej deta hai jinhen miras
men najat pani hai.

2

Najat kt Azmat

1 Is lie lazim hai ki ham aur zyada dhyan
se kalam-e-muqgaddas ki un baton par ghaur
karen jo ham ne sun I1 hain. Aisa na ho ki ham
samundar par beqabu kashti ki tarah bemagsad
idhar-udhar phiren. 2 Jo kalam farishton ne
insan tak pahunchaya wuh to anmit raha, aur
jis se bhi kol khata ya nafarmani hul use us ki
munasib saza mili. 3 To phir ham kis tarah Allah
ke ghazab se bach sakenge agar ham Masih ki
itn1 azim najat ko nazarandaz karen? Pahle
Khudawand ne khud is najat ka elan kiya, aur
phir aise logon ne hamare pas a kar is ki tasdiq ki
jinhon ne use sun liya tha. 4Sath sath Allah ne is
bat ki is tarah tasdiq bhi ki ki us ne apni marz1
ke mutabiq ilahi nishan, mojize aur mukhtalif
gism ke zordar kam dikhae aur Ruhul-quds ki
nematen logon men tagsim kin.

Masth ka Najatbakhsh Kam
5 Ab aisa hai ki_Allah ne mazkora ane
wall duniya ko farishton ke tabe nahin kiya.
6 Kyonki kalam-e-mugaddas men kisi ne kahin
yih gawahi di1 hai,
“Insan kaun hai ki ta use yad kare
ya adamzad ki ta us ka khayal rakhe?

7T ne use thorl der ke lie farishton se kam
kar diya,

tQ ne use jalal aur izzat ka taj pahna kar

8 sab kuchh us ke panwon ke niche kar diya.”

Jab likha hai ki sab kuchh us ke panwon tale
kar diya gaya to is ka matlab hai ki kol chiz na
rahi jo us ke tabe nahin hai. Beshak hamen hal
men yih bat nazar nahin ati ki sab kuchh us ke
tabe hai, 9 lekin ham use zartr dekhte hain jo
“Thori der ke lie farishton se kam” tha yani Isa
ko jise us ki maut tak ke dukh ki wajah se “Jalal
aur izzat ka taj” pahnaya gaya hai. Han, Allah
ke fazl se us ne sab ki khatir maut bardasht
ki. 10 Kyonki yih1 munasib tha ki Allah jis ke lie
aur jis ke wasile se sab kuchh hai yon bahut-se
beton ko apne jalal men sharik kare ki wuh un
Ki najat ke bani Isa ko dukh uthane se kamiliyat
tak pahunchae.

11 [sa aur wuh jinhen wuh makhsts-o-
mugaddas kar deta hai donon ka ek hi Bap
hai. Yihi wajah hai ki Isa yih kahne se
nahin sharmata ki muqaddasin mere bhai hain.
12 Masalan wuh Allah se kahta hai,

“Main apne bhaiyon ke samne tere nam ka
elan karunga,

jamat ke darmiyan hi ter1 madahsaral
karunga.”

13Wuh yih bhi kahta hai, “Main us par bharosa
rakhunga.” Aur phir “Main hazir han, main aur
wuh bachche jo Allah ne mujhe die hain.”

14 Ab chunki yih bachche gosht-post aur khiin
ke insan hain is lie Isd khud un ki manind ban

gaya aur un Ki insani fitrat men sharik hua.
Kyonki is tarah hi wuh apni maut se maut ke

malik Iblis ko tabah kar saka, 15 aur is tarah
hi wuh unhen chhura saka jo maut se darne ki

wajah se zindagi-bhar ghulami men the. 16 Zahir
hai ki jin ki madad wuh karta hai wuh farishte
nahin hain balki Ibrahim ki aulad. 17 Is lie
lazim tha ki wuh har lihaz se apne bhaiyon ki
manind ban jae. Sirf is se us ka yih maqgsad
pura ho saka ki wuh Allah ke huzur ek rahim
aur wafadar imam-e-azam ban kar logon ke
gunahon ka kaffara de sake. 18 Aur ab wuh un ki
madad kar sakta hai jo azmaish men uljhe hue
hain, kyonki us ki bhi azmaish hui aur us ne
khud dukh uthaya hai.

3

Isa Musa se Bara Hai

1 Mugaddas bhaiyo, jo mere sath Allah ke
bulae hue hain! Isa par ghaur-o-khauz karte
rahen jo Allah ka paighambar aur imam-e-azam
hai aur jis ka ham iqrar karte hain. 2 Isa Allah
ka wafadar raha jab us ne use yih kam karne
ke lie muqarrar kiya, bilkul usl tarah jis tarah
Miusa bhi wafadar raha jab Allah ka puara ghar
us ke sapurd kiya gaya. 3 Ab jo kisi ghar ko
tamir karta hai use ghar ki nisbat zyada izzat
hasil hoti hai. Is1 tarah Isa Misa ki nisbat zyada
izzat ke layq hai. 4 Kyonki har ghar ko kisi
na Kkisl ne banaya hota hai, jabki Allah ne sab
kuchh banaya hai. > Misa to Allah ke pure ghar
men khidmat karte waqt wafadar raha, lekin

mulazim ki haisiyat se taki kalam-e-muqgaddas
ki ane wali baton ki gawahi deta rahe. 6 Masih
farq hai. Use Farzand ki haisiyat se Allah ke ghar
par ikhtiyar hai aur isi men wuh wafadar hai.
Ham us ka ghar hain basharteki ham apni diler1
aur wuh ummid qaym rakhen jis par ham fakhr
karte hain.

Allah kt Qaum ke lie Suktn

7Chunanche jis tarah Rihul-quds farmata hai,

“Agar tum aj Allah ki awaz suno

8 to apne dilon ko sakht na karo jis tarah
baghawat ke din hua,

jab tumhare bapdada ne registan men mujhe
azmaya.

9 Wahan unhon ne mujhe azmaya aur jancha,

halanki unhon ne chalis sal ke dauran mere
kam dekh lie the.

10Ts lie mujhe us nasl par ghussa aya aur main
bola,

‘Un ke dil hamesha sahih rah se hat jate hain

aur wuh meri rahen nahin jante.’

11 Apne ghazab men main ne gasam khai,

‘Yih kabhi us mulk men dakhil nahin honge

jahan main unhen sukun deta.””

12 Bhaiyo, khabardar rahen taki ap men se Kkisl
ka dil bural aur kufr se bhar kar zinda Khuda
se bargashta na ho jae. 131Is ke bajae jab tak
Allah ka yih farman gqaym hai rozana ek duasre
ki hausla-afzal karen taki ap men se kol bhi
gunah ke fareb men a kar sakhtdil na ho. 14 Bat
yih hai ki ham Masih ke sharik-e-kar ban gae
hain. Lekin is shart par ki ham akhir tak wuh

etamad mazbutl se qaym rakhen jo ham aghaz
men rakhte the.

15 Mazkura kalam men likha hai,

“Agar tum aj Allah ki awaz suno,

to apne dilon ko sakht na karo jis tarah
baghawat ke din hua.”

16 Yih kaun the jo Allah ki awaz sun kar baghi
ho gae. Wuh sab jinhen Musa Misr se nikal kar
bahar laya. 17 Aur yih kaun the jin se Allah
chalis sal ke dauran naraz raha? Yih wuhi the
jinhon ne gunah kiya aur jo registan men mar
kar wahin pare rahe. 18 Allah ne kin ki babat
gasam khari ki “Yih kabhi bhi us mulk men dakhil
nahin honge jahan main unhen sukan deta”?
Zahir hai un ki babat jinhon ne nafarmani ki thi.
19 Chunanche ham dekhte hain ki wuh Iman na
rakhne ki wajah se mulk men dakhil na ho sake.

1 Dekhen, ab tak Allah ka yih wada qaym hai,
aur ab tak ham sukin ke mulk men dakhil ho
sakte hain. Is lie aen, ham khabardar rahen.
Aisa na ho ki ap men se kol pichhe rah kar us
men dakhil na hone pae. 2 Kyonki hamen bhi
un ki tarah ek khushkhabri sunai gai. Lekin yih
paigham un ke lie befayda tha, kyonki wuh use
sun kar Iman na lae. 3 Un ki nisbat ham jo iman
Eq hain sukun ke is mulk men dakhil ho sakte

ain.

Gharz, yih aisa hi hai jis tarah Allah ne
farmaya,

“Apne ghazab men main ne qasam khai,

‘Yih kabhi us mulk men dakhil nahin honge



Ibraniyon 4:4 viii Ibraniyon 4:11

jahan main unhen sukon deta.””

Ab ghaur karen ki us ne yih kaha agarche
us ka kam duniya ki takhlig par ikhtitam tak
pahunch gaya tha. 4 Kyonki kalam-e-muqaddas
men satwen din ke bare men likha hai, “Satwen
din Allah ka sara kam takmil tak pahunch gaya.
Is se farigh ho kar us ne aram kiya.” 5> Ab is ka
mugabala mazkura ayat se karen,

“Yih kabhi us mulk men dakhil nahin honge

jahan main unhen sukun deta.”

6 Jinhon ne pahle Allah ki khushkhabri suni
unhen nafarman hone ki wajah se yih sukan na
mila. To bhi yih bat qaym rahi ki kuchh to sukan
ke is mulk men dakhil ho jaenge. 7 Yih madd-
e-nazar rakh kar Allah ne ek aur din muqarrar
kiya, mazkura “Aj” ka din. Kail salon ke bad hi1 us
ne Daud ki marifat wuh bat ki jis par ham ghaur
kar rahe hain,

“Agar tum aj Allah ki awaz suno

to apne dilon ko sakht na karo.”

8 Jab Yashua unhen Mulk-e-Kanan men laya
tab us ne Israiliyon ko yih sukin na diya, warna

Allah is ke bad ke Kkisi aur din ka zikr na
karta. 9 Chunanche Allah ki gaum ke lie ek khas

sukin baqi rah gaya hai, aisa sukun jo Allah ke
satwen din aram karne se mutabiqat rakhta hai.
10 Kyonki jo bhi wuh suktn pata hai jis ka wada
Allah ne kiya wuh Allah ki tarah apne kamon se
farigh ho kar aram karega. 11 Is lie aen, ham
is sukin men dakhil hone ki pari koshish karen
taki ham men se kol bhi bapdada ke nafarman
namune par chal kar gunah men na gir jae.

12 Kyonki Allah ka kalam zinda, muassir aur
har dodhari talwar se zyada tez hai. Wuh insan
men se guzar kar us Ki jan ruh se aur us ke joron
ko gude se alag kar leta hai. Wuhi dil ke khayalat
aur soch ko janch kar un par faisla karne ke
gabil hai. 13 Kol makhlaqg bhi Allah ki nazar se
nahin chhup sakti. Us ki ankhon ke samne jis
ke jawabdeh ham hote hain sab kuchh ayan aur
benigab hai.

Isa Hamara Imam-e-Azam Hai

14 Gharz aen, ham us Iman se lipte rahen jis
ka iqrar ham karte hain. Kyonki hamara aisa
azlm imam-e-azam hai jo asmanon men se guzar
gaya yani Isa Allah ka Farzand. 15 Aur wuh aisa
imam-e-azam nahin hai jo hamari kamzoriyon
ko dekh kar hamdardi na dikhae balki agarche
wuh begunah raha to bhi hamari tarah use har
gism ki azmaish ka samna karna para. 16 Ab
aen, ham pure etamad ke sath Allah ke takht
ke samne hazir ho jaen jahan fazl paya jata hai.
Kyonki wahin ham wuh rahm aur fazl paenge
jo zarurat ke waqt hamart madad kar sakta hai.

)

1 Ab insanon men se chune gae imam-e-
azam ko is lie muqarrar kiya jata hai ki wuh
un ki khatir Allah ki khidmat kare, taki wuh
gunahon ke lie nazarane aur qurbaniyan pesh
kare. 2 Wuh jahil aur awara logon ke sath narm
suluk rakh sakta hai, kyonki wuh khud kai tarah
ki kamzoriyon ki girift men hota hai. 3Yihi wajah
hai ki use na sirf qaum ke gunahon ke lie balki

apne gunahon ke lie bhi qurbaniyan charhani
partl hain. 4 Aur kol apnl marzi se imam-e-
azam ka purwaqgar ohda nahin apna sakta balki

lazim hai ki Allah use Harun ki tarah bula kar
mugarrar kare.

5> Is1 tarah Masih ne bhi apni marzi se imam-
e-azam ka purwagar ohda nahin apnaya. Is ke
bajae Allah ne us se kaha,

“Ta mera Farzand hai,

aj main tera Bap ban gaya han.”

6 Kahin aur wuh farmata hai,

“Ta abad tak imam hai,

aisa imam jaisa Malik-e-sidq tha.”

7 Jab Isa is duniya men tha to us ne zor zor
se pukar kar aur ansu baha baha kar use duaen
aur iltijaen pesh kin * jo use maut se bacha sakta
tha. Aur Allah ne us ki suni, kyonki wuh Khuda
ka khauf rakhta tha. 8 Wuh Alldh ka Farzand to
tha, to bhi us ne dukh uthane se farmanbardari
sikhi. 9 Jab wuh kamiliyat tak pahunch gaya to
wuh un sab ki abadi najat ka sarchashma ban
gaya jo us ki sunte hain. 10Us waqt Allah ne use
imam-e-azam bhi muta'ayyin kiya, aisa imam
jaisa Malik-e-sidq tha.

Iman Tark Karne ki Babat Agaht

111s ke bare men ham mazid bahut kuchh kah
sakte hain, lekin ham mushkil se is ki tashrih
kar sakte hain, kyonki ap sunane men sust hain.

12 Asal men itna waqt guzar gaya hai ki ab ap ko
khud ustad hona chahie. Afsos ki aisa nahin hai

* e & I . - el
5:7 Yanl imam ki haisiyat se us ne yih duaen aur iltijaen
qurbani ke taur par pesh kin.

balki ap ko is ki zarurat hai ki kol ap ke pas a kar
ap ko Allah ke kalam ki buniyadi sachchaiyan
dubara sikhae. Ap ab tak thos khana nahin kha
sakte balki ap ko dudh ki zartirat hai. 13Jo dadh
hi1 pI sakta hai wuh abhi chhota bachcha hi hai
aur wuh rastbazi ki talim se nawagqif hai. 14 1Is
ke mugabale men thos khana balighon ke lie
hai jinhon ne apni balaghat ke bais apni ruhani
basarat ko itni tarbiyat d1 hai ki wuh bhalal aur
burai men imtiyaz kar sakte hain.

6

11s lie aen, ham Masih ke bare men buniyadi
talim ko chhor kar balaghat ki taraf age barhen.
Kyonki aisi baten dohrane ki zartrat nahin honi
chahie jin se Iman ki buniyad rakhi jati hai,
masalan maut tak pahunchane wale kam se
tauba, 2 baptisma kya hai, kisi par hath rakhne
ki talim, murdon ke ji uthne aur abadi saza pane
ki talim. 3 Chunanche Allah ki marzi hui to ham
yih chhor kar age barhenge.

4 Namumkin hai ki unhen bahal karke dubara
tauba tak pahunchaya jae jinhon ne apna Iman
tark kar diya ho. Unhen to ek bar Allah ke nar
men laya gaya tha, unhon ne asman ki nemat
chakh I1 thi, wuh Riahul-quds men sharik hue,

5 unhon ne Allah ke kalam ki bhalai aur ane
wale zamane ki kuwwaton ka tajraba kiya tha.

6 Aur phir unhon ne apna Iman tark kar diya!
Aise logon ko bahal karke dubara tauba tak
pahunchana namumkin hai. Kyonki aisa karne
se wuh Allah ke Farzand ko dubara maslub karke
use lan-tan ka nishana bana dete hain.

7 Allah us zamin ko barkat deta hai jo apne par
bar bar parne wali barish ko jazb karke aisi fasal
paida karti hai jo khetibarl karne wale ke lie
mufld ho. 8 Lekin agar wuh sirf khardar paude
aur untkatare paida kare to wuh bekar hai aur is
khatre men hai ki us par lanat bheji jae. Anjam-
e-kar us par ka sab kuchh jalaya jaega.

9 Azizo, go ham is tarah ki baten kar rahe
hain to bh1 hamara etamad yih hai ki ap ko wuh
behtarin barkaten hasil hain jo najat se miltl
hain. 10 Kyonki Allah be'insaf nahin hai. Wuh
ap ka kam aur wuh muhabbat nahin bhilega
jo ap ne us ka nam le kar zahir ki jab ap ne
mugaddasin ki khidmat ki balki aj tak kar rahe
hain. 11 Lekin hamari bari khahish yih hai ki ap
men se har ek is1 sargarmi ka izhar akhir tak
karta rahe taki jin baton ki ummid ap rakhte
hain wuh wagqal puarl ho jaen. 12 Ham nahin
chahte ki ap sust ho jaen balki yih ki ap un ke
namune par chalen jo iman aur sabar se wuh
kuchh miras men pa rahe hain jis ka wada Allah
ne kiya hai.

Allah ka Yaqint Wada

137ab Allah ne qasam kha kar Ibrahim se wada
kiya to us ne apni hi qasam kha kar yih wada
kiya. Kyonki kol aur nahin tha jo us se bara
tha jis ki gqasam wuh kha sakta. 14 Us waqt
us ne kaha, “Main zarur tujhe bahut barkat
diunga, aur main yaqinan tujhe kasrat ki aulad
danga.” 151Is par Ibrahim ne sabar se intazar
karke wuh kuchh paya jis ka wada kiya gaya tha.
16 Qasam khate waqt log us ki qasam khate hain

jo un se bara hota hai. Is tarah se qasam men
bayankarda bat ki tasdiq bahs-mubahasa ki har
gunjaish ko khatm kar deti hai. 17 Allah ne bhi
gasam kha kar apne wade ki tasdiq ki. Kyonki
wuh apne wade ke warison par saf zahir karna
chahta tha ki us ka irada kabhi nahin badlega.
18 Gharz, yih do baten gqaym rahi hain, Allah ka
wada aur us ki gqasam. Wuh inhen na to badal
sakta na in ke bare men jhut bol sakta hai. Yon
ham jinhon ne us ke pas panah 11 hai bari tasalli
pa kar us ummid ko mazbuiti se thame rakh sakte
hain jo hamen pesh ki gal hai. 19 Kyonki yih
ummid hamari jan ke lie mazbut langar hai. Aur
yih asmani Baitul-muqaddas ke Muqaddastarin
Kamre ke parde men se guzar kar us men dakhil
hotl hai. 20 Wahin Isa hamare age age ja kar
hamari1 khatir dakhil hua hai. Yon wuh Malik-
e-sidg ki manind hamesha ke lie imam-e-azam
ban gaya hai.

7

Malik-e-sidq

1Yih Malik-e-sidq, Salim ka badshah aur Allah
T'ala ka imam tha. Jab Ibrahim char badshahon
ko shikast dene ke bad wapas a raha tha
to Malik-e-sidq us se mila aur use barkat di.
2 Is par Ibrahim ne use tamam lat ke mal ka
daswan hissa de diya. Ab Malik-e-sidq ka matlab
“Rastbazi ka Badshah” hai. Dusre, “Salim ka
Badshah” ka matlab “Salamat1 ka Badshah” hai.
3Na us ka bap ya man hai, na kol nasabnama. Us
ki zindagi ka na to aghaz hai, na ikhtitam. Allah

%e_Farzand ki tarah wuh abad tak imam rahta
al.

4 Ghaur karen ki wuh kitna azim tha. Hamare
bapdada Ibrahim ne use late hue mal ka daswan

hissa de diya. > Ab sharlat talab karti hai ki
Lawi ki wuh aulad jo imam ban jati hai qaum
yani apne bhaiyon se paidawar ka daswan hissa
le, halanki un ke bhai Ibrahim ki aulad hain.
6 Lekin Malik-e-sidq Law1 ki aulad men se nahin
tha. To bhi us ne Ibrahim se daswan hissa le
kar use barkat di jis se Allah ne wada kiya tha.
7Is men kol shak nahin ki kamhaisiyat shakhs
ko us se barkat milti hai jo zyada haisiyat ka ho.
8 Jahan Lawl imamon ka talluq hai fani insan
daswan hissa lete hain. Lekin Malik-e-sidq ke
muamale men yih hissa us ko mila jis ke bare
men gawahi di ga1 hai ki wuh zinda rahta hai.
9Yih bhi kaha ja sakta hai ki jab Ibrahim ne mal
ka daswan hissa de diya to Lawl ne us ke zariye
bhi yih hissa diya, halanki wuh khud daswan
hissa leta hai. 10 Kyonki go Lawl us waqt paida

nahin hua tha to bhi wuh ek tarah se Ibrahim ke
jism men maujud tha jab Malik-e-sidq us se mila.

11 Agar Lawa1 ki kahanat (jis par shariat mabni
thi) kamiliyat paida kar sakti to phir ek aur gism
ke imam ki kya zarurat hoti, us ki jo Harun jaisa
na ho balki Malik-e-sidq jaisa? 12 Kyonki jab bhi
kahanat badal jat1 hai to lazim hai ki shariat
men bhi tabdill ae. 13 Aur hamara Khudawand
jis ke bare men yih bayan kiya gaya hai wuh ek
farq gabile ka fard tha. Us ke qabile ke Kkis1 bhi
fard ne imam ki khidmat ada nahin ki. 14 Kyonki
saf malim hai ki Khudawand Masih Yahiudah

gabile ka fard tha, aur Musa ne is gabile ko
imamon ki khidmat men shamil na kiya.

Malik-e-sidq Jaisa Ek aur Imam

15 Muamala mazid saf ho jata hai. Ek farq
imam zahir hua hai jo Malik-e-sidq jaisa hai.
16 Wuh Lawa1 ke qabile ka fard hone se imam na
bana jis tarah shariat taqaza karti thi, balki wuh
lafani zindagi k1 quwwat h1 se imam ban gaya.
17 Kyonki kalam-e-muqaddas farmata hai,

“Ta abad tak imam hai,

aisa imam jaisa Malik-e-sidq tha.”

18 Yon purane hukm ko manstkh kar diya jata
hai, kyonki wuh kamzor aur bekar tha 19 (Masa

ki shariat to kisi chiz ko kamil nahin bana sakti
thi) aur ab ek behtar ummid muhaiya ki gai hai

jis se ham Allah ke garib a jate hain.

20 Aur yih naya nizam Allah ki gasam se qaym
hua. Ais1 kol qasam na khai gai jab dasre imam
bane. 21 Lekin Isa ek qasam ke zariye imam ban
gaya jab Allah ne farmaya,

“Rab ne gqasam khar hai

aur is se pachhtaega nahin,

‘Ta abad tak imam hai.’ ”_

22 Is qasam ki wajah se Isa ek behtar ahd ki

zamanat deta hai. . _
23 Ek aur farq, purane nizam men bahut-se

imam the, kyonki maut ne har ek ki khidmat

mahdud kie rakhi. 24 Lekin chunki Isa abad tak
zinda hai is lie us ki kahanat kabhi bhi khatm

nahin hogl. 25 Yon wuh unhen abadi najat de
sakta hai jo us ke wasille se Allah ke pas ate hain,
kyonki wuh abad tak zinda hai aur un ki shafa'at
karta rahta hai.

26 Hamen aise hi imam-e-azam ki zararat thi.
Han, aisa imam jo muqgaddas, bequsur, bedagh,

gunahgaron se alag aur asmanon se buland hua

hai. 27 Use disre imamon ki tarah is ki zarurat
nahin ki har roz qurbaniyan pesh kare, pahle

apne lie phir gqaum ke lie. Balki us ne apne ap
ko pesh karke apni is qurbani se un ke gunahon
ko ek bar sada ke lie mita diya. 28 Musw1 sharlat
aise logon ko imam-e-azam mugarrar karti hai
jo kamzor hain. Lekin shariat ke bad Allah ki
gasam Farzand ko imam-e-azam mugqarrar karti
hai, aur yih Farzand abad tak kamil hai.

8

Isa Hamara Imam-e-Azam

1Jo kuchh ham kah rahe hain us ki markazi
bat yih hai, hamara ek aisa imam-e-azam hai jo
asman par jalali Khuda ke takht ke dahne hath
baitha hai. 2 Wahan wuh maqdis men khidmat
karta hai, us haqiql mulagat ke khaime men jise
insani hathon ne khara nahin kiya balki Rab ne.

3 Har imam-e-azam ko nazarane aur
qurbaniyan pesh karne ke lie mugqarrar kiya
jata hai. Is lie lazim hai ki hamare imam-e-
azam ke pas bhi kuchh ho jo wuh pesh kar sake.
4 Agar yih duniya men hota to imam-e-azam na
hota, kyonki yahan imam to hain jo shariat ke
matliba nazarane pesh karte hain. 5 Jis maqdis
men wuh khidmat karte hain wuh us maqdis ki
sirf naqlt surat aur saya hai jo asman par hai.
Yihi wajah hai ki Allah ne Musa ko mulagat ka
khaima banane se pahle agah karke yih kaha,
“Ghaur kar ki sab kuchh ain us namune ke

mutabiqg banaya jae jo main tujhe yahan pahar
par dikhata hun.” ¢ Lekin jo khidmat Isa ko mil
gal hai wuh duniya ke imamon ki khidmat se
kahin behtar hai, utni behtar jitna wuh ahd jis
ka darmiyani Isa hai purane ahd se behtar hai.
Kyonki yih ahd behtar wadon ki buniyad par
bandha gaya.

7 Agar pahla ahd be'ilzam hota to phir nae ahd
ki zarurat na hoti. 8 Lekin Allah ko apni qaum
par ilzam lagana para. Us ne kaha,

“Rab ka farman hai, aise din a rahe hain

jab main Israil ke gharane aur Yahudah ke
gharane se ek naya ahd bandhunga.

9Yih us ahd ki manind nahin hoga

jo main ne un ke bapdada ke sath

us din bandha tha jab main un ka hath pakar
kar

unhen Misr se nikal laya.

Kyonki wuh us ahd ke wafadar na rahe

jo main ne un se bandha tha.

Natije men merl un ke lie fikr na rahi.

10 Khudawand farmata hai ki

jo naya ahd main un dinon ke bad un se
bandhunga

us ke taht main apni shariat

un ke zahnon men dal kar

un ke dilon par kanda karunga.

Tab main hi un ka Khuda hunga, aur wuh
mer1 gqaum honge.

11 Us waqt se is ki zartrat nahin rahegi

ki kol apne parosi ya bhai ko talim de kar kahe,

‘Rab ko jan lo’

Kyonki chhote se le kar bare tak



Ibraniyon 8:12 xviii Ibraniyon 9:6

sab mujhe janenge,

12 kyonki main un ka qusur muaf karinga

aur ainda un ke gunahon ko yad nahin
karunga.”

13In alfaz men Allah ek nae ahd ka zikr karta
hai aur yon purane ahd ko matruk qarar deta
hai. Aur jo matruk aur purana hai us ka anjam
garib hi hai.

9

Dunyawt aur Asmant Ibadat

1Jab pahla ahd bandha gaya to ibadat karne
ke lie hidayat di gain. Zamin par ek maqdis
bhi banaya gaya, 2 ek khaima jis ke pahle kamre
men shamadan, mez aur us par parl makhsus ki
gal rotiyan thin. Us ka nam “Mugaddas Kamra”
tha. 3 Us ke pichhe ek aur kamra tha jis ka nam
“Muqgaddastarin Kamra” tha. Pahle aur dusre
kamre ke darmiyan wage darwaze par parda
laga tha. 41Is pichhle kamre men bakhur jalane
ke lie sone ki qurbangah aur ahd ka sanduq tha.
Ahd ke sanduqg par sona mandha hua tha aur us
men tin chizen thin: sone ka martaban jis men
man bhara tha, Harun ka wuh asa jis se konplen
phut nikli thin aur patthar ki wuh do takhtiyan
jin par ahd ke ahkam likhe the. 5 Sanduq par
ilahit jalal ke do karubi farishte lage the jo sandiq
ke dhakne ko saya dete the jis ka nam “Kaffara
ka dhakna” tha. Lekin is jagah par ham sab
kuchh mazid tafsil se bayan nahin karna chahte.

6 Yih chizen isl tartib se rakhi jati hain. Jab
imam apni khidmat ke farayz ada karte hain

to bagaydagl se pahle kamre men jate hain.

7 Lekin sirf imam-e-azam hi dasre kamre men
dakhil hota hai, aur wuh bhi sal men sirf ek

dafa. Jab bhi wuh jata hai wuh apne sath
khun le kar jata hai jise wuh apne aur qaum
ke lie pesh karta hai taki wuh gunah mit jaen
jo logon ne ghairiradl taur par kie hote hain.
81s se Ruthul-quds dikhata hai ki Mugaddastarin
Kamre tak rasal us waqt tak zahir nahin ki
gal thi jab tak pahlda kamra istemal men tha.
9Yih majazan maujuda zamane ki taraf ishara
hai. Is ka matlab yih hai ki jo nazarane aur
qurbaniyan pesh ki ja rahi hain wuh parastar
ke zamir ko pak-saf karke kamil nahin bana
saktin. 10 Kyonki in ka tallug sirf khane-pine
wall chizon aur ghusl ki mukhtalif rasmon se
hota hai, aisi zahir1 hidayat jo sirf nae nizam ke
ane tak lagu hain.

11 T.ekin ab Masih a chuka hai, un achchhi
chizon ka imam-e-azam jo ab hasil huil hain. Jis
khaime men wuh khidmat karta hai wuh kahin
zyada azim aur kamil hai. Yih khaima insani
hathon se nahin banaya gaya yani yih is kaynat
ka hissa nahin hai. 12 Jab Masih ek bar sada
ke lie khaime ke Mugaddastarin Kamre men
dakhil hua to us ne qurbaniyan pesh karne ke lie
bakron aur bachhron ka khun istemal na kiya.
Is ke bajae us ne apna hi khiun pesh kiya aur
yon hamare lie abadi najat hasil ki. 13 Purane
nizadm men bail-bakron ka khun aur jawan gay
ki rakh napak logon par chhirke jate the taki un
ke jism pak-saf ho jaen. 14 Agar in chizon ka yih
asar tha to phir Masth ke khun ka kya zabardast

asar hoga! Azli Ruh ke zariye us ne apne ap ko
bedagh qurbani ke taur par pesh kiya. Yon us
ka khiun hamare zamir ko maut tak pahunchane
wale kamon se pak-saf karta hai taki ham zinda
Khuda ki khidmat kar saken.

15 Yihi wajah hai ki Masth ek nae ahd ka
darmiyani hai. Magqgsad yih tha ki jitne logon
ko Allah ne bulaya hai unhen Allah ki mau'ada
aur abadi miras mile. Aur yih sirf is lie mumkin
hua hai ki Masth ne mar kar fidya diya taki log
un gunahon se chhutkara paen jo un se us waqt
sarzad hue jab wuh pahle ahd ke taht the.

16 Jahan wasiyat hai wahan zararl hai ki
wasiyat karne wale ki maut ki tasdig ki jae.
17 Kyonki jab tak wasiyat karne wala zinda ho
wasiyat beasar hoti hai. Is ka asar wasiyat

karne wale ki maut hi se shura hota hai. 18 Yihi
wajah hai ki pahla ahd bandhte waqt bh1 khin

istemal hua. 19 Kyonki parl qaum ko shariat ka
har hukm sunane ke bad Miusa ne bachhron ka
khun pani se mila kar use zufe ke guchchhe aur
girmizi rang ke dhage ke zariye Shariat ki Kitab
aur parl qaum par chhirka. 20 Us ne kaha, “Yih
khun us ahd ki tasdiq kartd hai jis ki pairawl
karne ka hukm Allah ne tumhen diya hai.” 21Is1
tarah Musa ne yih khiin mulaqgat ke khaime aur
ibadat ke tamam saman par chhirka. 22 Na sirf
yih balki shariat taqaza kart1 hai ki taqriban har
chiz ko khuin hi se pak-saf kiya jae balki Allah ke
huzar khun pesh kie baghair muafi mil hi nahin
saktl.

Masth ki Qurbant Gunahon ko Mita Dett Hai

23 Gharz, lazim tha ki yih chizen jo asman
ki asli chizon ki naqli saraten hain pak-saf ki
jaen. Lekin asmani chizen khud aisi qurbaniyon
ka mutalaba kartil hain jo in se kahin behtar
hon. 24 Kyonki Masth sirf insani hathon se bane
maqdis men dakhil nahin hua jo asli maqdis
ki sirf naqli strat thi balki wuh asman men
hi dakhil hua taki ab se hamari khatir Allah
ke samne hazir ho. 25 Duniya ka imam-e-azam
to salana kisi aur (yanl janwar) ka khan le
kar Muqgaddastarin Kamre men dakhil hota hai.
Lekin Masih is lie asman men dakhil na hua ki
wuh apne ap ko bar bar qurbani ke taur par pesh
kare. 26 Agar aisa hota to use duniya ki takhliq
se le kar &j tak bahut dafa dukh sahna parta.
Lekin aisa nahin hai balki ab wuh zamanon ke
ikhtitam par ek hi bar sada ke lie zahir hua taki
apne ap ko qurban karne se gunah ko dar kare.

27 Ek bar marna aur Allah ki adalat men hazir
hona har insan ke lie muqarrar hai. 28 Is1 tarah

Masth ko bhi ek hi bar bahuton ke gunahon ko
utha kar le jane ke lie qurban kiya gaya. Dusrl
bar jab wuh zahir hoga to gunahon ko dar karne
ke lie zahir nahin hoga balki unhen najat dene
ke lie jo shiddat se us ka intazar kar rahe hain.

10

1 Musw1 shariat ane wali achchhi aur asl
chizon ki sirf naqlt strat aur saya hai. Yih un

chizon ki asli shakl nahin hai. Is lie yih unhen
kabhi1 bhi kamil nahin kar sakti jo sal basal aur
bar bar Allah ke huzir a kar wuhi qurbaniyan
pesh karte rahte hain. 2 Agar wuh kamil kar

saktl to qurbaniyan pesh karne ki zarurat na
rahti. Kyonki is stirat men parastar ek bar
sada ke lie pak-saf ho jate aur unhen gunahgar
hone ka shatr na rahta. 3 Lekin is ke bajae yih
qurbaniyan sal basal logon ko un ke gunahon ki
yad dilati hain. 4 Kyonki mumkin hi nahin ki
bail-bakron ka khun gunahon ko dur kare.

> Is lie Masih duniya men ate waqt Allah se
kahta hai,

“Th qurbaniyan aur nazaren nahin chahta tha

lekin t0 ne mere lie ek jism taiyar kiya.

6 Bhasm hone wall qurbaniyan aur gunah ki
qurbaniyan

tujhe pasand nahin thin.

) 7 Phir main bol utha, ‘Ai Khuda, main hazir
un

taki terl marzi pur1 karan,

jis tarah mere bare men kalam-e-muqgaddas
men * likha hai.’”

8 Pahle Masih kahta hai, “Na td qurbaniyan,
nazaren, bhasm hone wali qurbaniyan ya gunah
ki qurbaniyan chahta tha, na unhen pasand
kartd tha” go shariat inhen pesh karne Kka
mutalaba kartl hai. 9 Phir wuh farmata hai,
“Main hazir hun taki terl marzi par1 karan.” Yon
wuh pahla nizam khatm karke us ki jagah disra
nizam qaym karta hai. 10 Aur us ki marzi purl
ho jane se hamen Isa Masih ke badan ke wasile
se makhsus-o-muqgaddas kiya gaya hai. Kyonki
use ek hi bar sada ke lie hamare lie qurban kiya
gaya.

* 10:7 Lafz tarjuma: kitab ke tamar men.

11 Har imam roz baroz maqdis men khara apni
khidmat ke farayz ada karta hai. Rozana aur bar
bar wuh wuhi qurbaniyan pesh karta rahta hai
jo kabhi bhi gunahon ko dar nahin kar saktin.
12 Lekin Masih ne gunahon ko dar karne ke lie
ek hi qurbani pesh ki, ek aisi qurbani jis ka asar
sada ke lie rahega. Phir wuh Allah ke dahne hath
baith gaya. 13 Wahin wuh ab intazar karta hai
jab tak Allah us ke dushmanon ko us ke panwon
ki chauki na bana de. 14 Yon us ne ek hi qurbani
se unhen sada ke lie kamil bana diya hai jinhen
mugqaddas kiya ja raha hai.

15 Rahul-quds bhi hamen is ke bare men
gawahi deta hai. Pahle wuh kahta hai,

16 “Rab farmata hai ki

jo naya ahd main un dinon ke bad un se
bandhunga

us ke taht main apni shariat

un ke dilon men dal kar

un ke zahnon par kanda karanga.”

17 Phir wuh kahta hai, “Us waqt se main un ke
gunahon aur buraiyon ko yad nahin karuanga.”
18 Aur jahan in gunahon ki muafi hui hai wahan
gunahon ko dar karne ki qurbaniyon ki zarurat
hi nahin rahi.

Aen, Ham Allah ke Huztr Aen

19 Chunanche bhaiyo, ab ham Isa ke khan ke
waslle se pure etamad ke sath Mugaddastarin
Kamre men dakhil ho sakte hain. 20 Apne badan
Ki qurbani se Isa ne us kamre ke parde men
se guzarne ka ek naya aur zindagibakhsh rasta
khol diya. 21 Hamara ek azim imam-e-azam hai

jo Allah ke ghar par muqarrar hai. 22Is lie aen,
ham khulasdili aur iman ke pure etamad ke sath
Allah ke huzur aen. Kyonki hamare dilon par
Masih ka khun chhirka gaya hai taki hamare
mujrim zamir saf ho jaen. Niz, hamare badanon
ko pak-saf pani se dhoya gaya hai. 23 Aen, ham
mazbutl se us ummid ko thame rakhen jis ka
iqrar ham karte hain. Ham danwandol na ho
jaen, kyonki jis ne is ummid ka wada kiya hai
wuh wafadar hai. 24 Aur aen, ham is par dhyan

den ki ham ek dusre ko kis tarah muhabbat
dikhane aur nek kam karne par ubhar saken.

25 Ham baham jama hone se baz na aen, jis tarah
baz ki adat ban gai hai. Is ke bajae ham ek dusre
ki hausla-afzai karen, khaskar yih bat madd-e-
nazar rakh kar ki Khudawand ka din qarib a
raha hai.

26 Khabardar! Agar ham sachchai jan lene ke
bad bhi jan-bujh kar gunah karte rahen to Masth
ki qurbani in gunahon ko dur nahin kar sakegl.
27 Phir sirf Allah ki adalat ki haulnak tawaqqo
baqi rahegi, us bharakti hui ag ki jo Allah ke
mukhalifon ko bhasm kar dalegi. 28 Jo Musa ki
shariat radd karta hai us par rahm nahin kiya
ja sakta balki agar do ya is se zayd log is jurm
ki gawahi den to use saza-e-maut di jae. 29 To
phir kya khayal hai, wuh kitn1 sakht saza ke
layq hoga jis ne Allah ke Farzand ko panwon tale
raunda? Jis ne ahd ka wuh khun haqir jana jis se
use makhsus-o-muqgaddas kiya gaya tha? Aur jis
ne fazl ke Rah ki be'izzati ki? 30 Kyonki ham use
jante hain jis ne farmaya, “Intagam lend mera
hi kam hai, main hi badla langa.” Us ne yih bhi

kaha, “Rab apni qaum ka insaf karega.” 31Yih ek
haulnak bat hai agar zinda Khuda hamen saza
dene ke lie pakare.

32 Iman ke pahle din yad karen jab Allah ne
ap ko raushan kar diya tha. Us waqt ke sakht
mugabale men ap ko kai tarah ka dukh sahna
para, lekin ap sabitqadam rahe. 33 Kabhi kabhi
ap Ki be'izzatl aur awam ke samne hi 1zarasani
hoti thi, kabhi kabhi ap un ke sathi the jin se
aisa suluk ho raha tha. 34 Jinhen jel men dala
gaya ap un ke dukh men sharik hue aur jab
ap ka mal-o-mata luta gaya to ap ne yih bat
khushi se bardasht ki. Kyonki ap jante the ki
wuh mal ham se nahin chhin liya gaya jo pahle
ki nisbat kahin behtar hai aur har sarat men
gaym rahega. 35 Chunanche apne is etamad ko
hath se jane na den kyonki is ka bara ajr milega.
36 Lekin is ke lie ap ko sabitgadmi ki zartairat hai
taki ap Allah ki marzi purl kar saken aur yon ap
ko wuh kuchh mil jae jis ka wada us ne kiya hai.
37 Kyonki kalam-e-muqgaddas yih farmata hai,

“Thort h1 der baqi hai

to ane wala pahunchega, wuh der nahin
karega.

38 Lekin mera rastbaz Iman hi se jita rahega,
aur agar wuh pichhe hat jae
to main us se khush nahin hunga.”

39 Lekin ham un men se nahin hain jo pichhe
hat kar tabah ho jaenge balki ham un men se
hain jo iman rakh kar najat pate hain.

Iman

1 Iman kya hai? Yih ki ham us men gaym
rahen jis par ham ummid rakhte hain aur ki ham
us ka yaqin rakhen jo ham nahin dekh sakte.
2 Iman hi se purane zamanon ke logon ko Allah
ki gabuliyat hasil hul.

3Iman ke zariye ham jan lete hain ki kaynat ko
Allah ke kalam se khalaq kiya gaya, ki jo kuchh
ham dekh sakte hain nazar ane wali chizon se
nahin bana.

4Yih 1man ka kam tha ki Habil ne Allah ko ek
aisi qurbani pesh ki jo Qabil ki qurbani se behtar
thi. Is Iman ki bind par Alldh ne use rastbaz
thahra kar us ki achchhi gawahi di, jab us ne us
ki qurbaniyon ko gqabul kiya. Aur iman ke zariye
wuh ab tak bolta rahta hai halanki wuh murda
hai. > Yih 1iman ka kam tha ki Hanuk na mara
balki zinda halat men asman par uthaya gaya.
Kol bh1 use dhiund kar pa na saka kyonki Allah
use asman par utha le gaya tha. Wajah yih thi ki
uthae jane se pahle use yih gawahi mili ki wuh
Allah ko pasand aya. 6 Aur iman rakhe baghair
ham Allah ko pasand nahin a sakte. Kyonki

1azim hai ki Allah ke huzur ane wala 1iman rakhe
ki wuh hai aur ki wuh unhen ajr deta hai jo us

ke talib hain.

7Yih 1man ka kam tha ki Nth ne Allah ki suni
jab us ne use ane wali baton ke bare men agah

kiya, ais1 baton ke bare men jo abhi dekhne men
nahin ai thin. Ntuh ne Khuda ka khauf man kar
ek kashti banai taki us ka khandan bach jae. Yon
us ne apne Iman ke zariye duniya ko mujrim

garar diya aur us rastbazi ka waris ban gaya jo
Iman se hasil hoti hai.

8 Yih Iman ka kam tha ki Ibrahim ne Allah
ki suni jab us ne use bula kar kaha ki wuh ek
aise mulk men jae jo use bad men miras men
milega. Han, wuh apne mulk ko chhor kar
rawana hua, halanki use malum na tha ki wuh
kahan ja raha hai. ° Iman ke zariye wuh wada
kie hue mulk men ajnabi ki haisiyat se rahne
laga. Wuh khaimon men rahta tha aur isi tarah
Is'haq aur Yaqub bhi jo us ke sath usi wade ke
waris the. 10 Kyonki Ibrahim us shahr ke intazar
men tha jis ki mazbut buniyad hai aur jis ka
naqsh banane aur tamir karne wala khud Allah
hai.

11Yih Iman ka kam tha ki Ibrahim bap banane
ke qabil ho gaya, halanki wuh burhape ki wajah
se bap nahin ban sakta tha. Is1 tarah Sara
bhi bachche janm nahin de sakti thi. Lekin
Ibrahim samajhta tha ki Allah jis ne wada kiya
hai wafadar hai. 12 Go Ibrahim taqriban mar
chuka tha to bhi usi ek shakhs se beshumar
aulad nikli, tadad men asman par ke sitaron aur
sahil par ki ret ke zarron ke barabar.

13Yih tamam log Iman rakhte rakhte mar gae.
Unhen wuh kuchh na mila jis ka wada kiya
gaya tha. Unhon ne use sirf dar hi se dekh kar
khushamdid * kaha. Aur unhon ne taslim kiya

ki ham zamin par T sirf mehman aur arizi taur
par rahne wale ajnab1 hain. 14Jo is gism ki baten

* 11:13 Lafz tarjuma: salami di. Salam de kar izzat ka izhar
kiya. Salyut kiya. T 11:13 zamin par ya mulk (yani Kanan)
mern.

karte hain wuh zahir karte hain ki ham ab tak
apne watan ki talash men hain. 15 Agar un ke

zahan men wuh mulk hota jis se wuh nikal ae
the to wuh ab bhi wapas ja sakte the. 16 Is ke
bajae wuh ek behtar mulk yani ek asmani mulk
ki arzu kar rahe the. Is lie Allah un ka Khuda
kahlane se nahin sharmata, kyonki us ne un ke
lie ek shahr taiyar kiya hai.

17Yih 1iman ka kam tha ki Ibrahim ne us waqt
Is'haq ko qurbani ke taur par pesh kiya jab Allah
ne use azmaya. Han, wuh apne iklaute bete
ko qurban karne ke lie taiyar tha agarche use
Allah ke wade mil gae the 18 ki “Ter1 nasl Is’hag
hi se qaym rahegl.” 19 Ibrahim ne socha, “Allah
murdon ko bhi zinda kar sakta hai,” aur majazan
use waqgal Is’haq murdon men se wapas mil
gaya.

20 Yih Tman ka kam tha ki Is’haqg ne ane wali
chizon ke lihaz se Yaqub aur Esau ko barkat di.

21Yih iman ka kam tha ki Yaqub ne marte waqt
Yusuf ke donon beton ko barkat di aur apni lathi
ke sire par tek laga kar Allah ko sijda kiya.

22Yih 1iman ka kam tha ki Yasuf ne marte waqt
yih peshgo1 ki ki Israili Misr se niklenge balki yih
bhi1 kaha ki nikalte waqt mer1 haddiyan bhi apne
sath le jao.

23Yih Iman ka kam tha ki Maisa ke man-bap ne
use paidaish ke bad tin mah tak chhupae rakha,
kyonki unhon ne dekha ki wuh khubsurat hai.
Wuh badshah ke hukm ki khilafwarzi karne se
na dare.

24 Yih 1man ka kam tha ki Masa ne parwan
charh kar inkar kiya ki use Firaun ki betr ka

beta thahraya jae. 25 Arizi taur par gunah se
lutfandoz hone ke bajae us ne Allah ki gaum ke
sath badsuluki ka nishana banane ko tarjih di.
26 Wuh samjha ki jab mer1 Masih ki khatir ruswai
ki jati hai to yih Misr ke tamam khazanon se
zyada qimti hai, kyonki us ki ankhen ane wale
ajr par lagi rahin.

27Yih 1man ka kam tha ki Masa ne badshah
ke ghusse se dare baghair Misr ko chhor diya,
kyonki wuh goya andekhe Khuda ko musalsal
apni ankhon ke samne rakhta raha. 28 Yih iman
ka kam tha ki us ne Fasah ki Id mana kar hukm
diya ki khton ko chaukhaton par lagaya jae taki
halak karne wala farishta un ke pahlauthe beton
ko na chhue.

29 Yih tman ka kam tha ki Israili Bahr-e-
Qulzum men se yon guzar sake jaise ki yih
khushk zamin thi. Jab Misriyon ne yih karne
ki koshish ki to wuh dub gae.

30 Yih Iman ka kam tha ki sat din tak Yartha
Shahr ki fasil ke gird chakkar lagane ke bad
purl diwar gir gai. 31 Yih bhi iman ka kam tha
ki Rahab fahisha apne shahr ke baql nafarman
bashindon ke sath halak na hui, kyonki us ne
Israili jasuson ko salamati ke sath khushamdid
kaha tha.

32 Main mazid kya kuchh kahun? Mere pas
itna waqt nahin ki main Jidatn, Baraq, Samsun,
Iftah, Daud, Samuel aur nabiyon ke bare men
sunatd rahun. 33 Yih sab Iman ke sabab se hi
kamyab rahe. Wuh badshahiyon par ghalib ae
aur insaf karte rahe. Unhen Allah ke wade hasil

hue, Unhon ne sherbabaron ke munh band kar
die 34 aur ag ke bharakte sholon ko bujha diya.

Wuh talwar ki zad se bach nikle. Wuh kamzor
the lekin unhen quwwat hasil hul. Jab jang chhir

gal to wuh itne tadgatwar sabit hue ki unhon
ne ghairmulki lashkaron ko shikast di. 35 Iman
rakhne ke bais khawatin ko un ke murda aziz
zinda halat men wapas mile.

Lekin aise bhi the jinhen tashaddud bardasht
karna para aur jinhon ne azad ho jane se inkar
kiya taki unhen ek behtar chiz yani ji uthne ka
tajraba hasil ho jae. 36 Baz ko lan-tan aur koron
balki zanjiron aur qaid ka bhi samna karna para.
37 Unhen sangsar kiya gaya, unhen are se chira
gaya, unhen talwar se mar dala gaya. Baz ko
bher-bakriyon ki khalon men ghumna phirna
para. Zaruratmand halat men unhen dabaya
aur un par zulm kiya jata raha. 3% Duniya un
ke layq nahin th1! Wuh wiran jaghon men,
paharon par, gharon aur garhon men awara
phirte rahe.

39 In sab ko Iman ki wajah se achchhi gawahi
mill. To bhi inhen wuh kuchh hasil na hua jis ka
wada Allah ne kiya tha. 40 Kyonki us ne hamare
lie ek aisa mansuba banaya tha jo kahin behtar
hai. Wuh chahta tha ki yih log hamare baghair
kamiliyat tak na pahunchen.

12

Allah Hamara Bap

1 Gharz, ham gawahon ke itne bare lashkar
se ghere rahte hain! Is lie aen, ham sab kuchh
utaren jo hamare lie rukawat ka bais ban gaya
hai, har gunah ko jo hamen asani se uljha leta

hai. Aen, ham sabitqadmi se us daur men
daurte rahen jo hamare lie muqarrar ki gal
hai. 2 Aur daurte hue ham Isa ko takte rahen,
use jo Iman ka bani bh1 hai aur use takmil tak
pahunchane wala bhi. Yad rahe ki go wuh
khushi hasil kar sakta tha to bhi us ne salibi
maut ki sharmnak be'izzati ki parwa na ki balki
use bardasht kiya. Aur ab wuh Allah ke takht ke
dahne hath ja baitha hai!

3 Us par dhyan den jis ne gunahgaron Ki itni
mukhalafat bardasht ki. Phir ap thakte thakte
bedil nahin ho jaenge. 4 Dekhen, ap gunah se
lare to hain, lekin abhi tak ap ko jan dene tak is
ki mukhalafat nahin karni pari. 5 Kya ap kalam-
e-muqaddas ki yih hausla-afza bat bhul gae hain
jo ap ko Allah ke farzand thahra kar bayan karti
hai,

“Mere bete, Rab ki tarbiyat ko haqir mat jan,

jab wuh tujhe dante to na bedil ho.

6 Kyonki jo Rab ko pyara hai us ki wuh tadib
karta hai,

wuh har ek ko saza deta hai

jise us ne bete ke taur par qabul kiya hai.”

7 Apni musibaton ko ilahi tarbiyat samajh kar
bardasht karen. Is men Allah ap se beton ka-
sa suluk kar raha hai. Kya kabhi ko1 beta tha
jis ki us ke bap ne tarbiyat na ki? & Agar ap ki
tarbiyat sab ki tarah na ki jati to is ka matlab
yih hota ki ap Allah ke haqiqi farzand na hote
balki najayz aulad. 9 Dekhen, jab hamare insani
bap ne hamari tarbiyat ki to ham ne us ki izzat
ki. Agar aisa hai to kitna zyada zarurl hai ki
ham apne ruhani Bap ke tabe ho kar zindagl

paen. 10 Hamare insani bapon ne hamen apni
samajh ke mutabiq thori der ke lie tarbiyat di.
Lekin Allah hamari aisi tarbiyat karta hai jo
fayde ka bais hai aur jis se ham us ki quddusiyat
men sharik hone ke gabil ho jate hain. 11 Jab
hamari tarbiyat ki jati hai to us waqt ham khushi
mahsts nahin karte balki gham. Lekin jin ki
tarbiyat is tarah hott hai wuh bad men rastbazi
aur salamati ki fasal katte hain.
Hidayat

12 Chunanche apne thakehare bazuon aur
kamzor ghutnon ko mazbut karen. 13 Apne raste
chalne ke gabil bana den taki jo azu langara hai
us ka jor utar na jae * balki shifa pae.

14 Sab ke sath mil kar sulah-salamati aur
quddusiyat ke lie jidd-o-jahd karte rahen, kyonki
jo muqgaddas nahin hai wuh Khudawand ko
kabhi nahin dekhega. 15Is par dhyan dena ki

kol Allah ke fazl se mahrum na rahe. Aisa na
ho ki ko1 karw1 jar phat nikle aur barh kar taklif

ka bais ban jae aur bahuton ko napak kar de.
16 Dhyan den ki kol bhi zinakar ya Esau jaisa
duniyawl shakhs na ho jis ne ek hi khane ke
ewaz apne wuh maurusl huquqg bech dale jo
use bare bete ki haisiyat se hasil the. 17 Ap ko
bhi malam hai ki bad men jab wuh yih barkat
wirasat men pana chahta tha to use radd kiya
gaya. Us waqt use tauba ka mauga na mila
halanki us ne ansu baha baha kar yih barkat
hasil karne ki koshish Kki.

12:13 Ek aur mumkina tarjuma: jo langara hai wuh bhatak na
jae.

18 Ap us tarah Allah ke huztr nahin ae jis
tarah Israili jab wuh Sina Pahar par pahunche,
us pahar ke pas jise chhua ja sakta tha. Wahan
ag bharak rahi thi, andhera hi andhera tha aur
andhi chal rahi thi. 19Jab narsinge ki awaz sunai

di_aur Allah un se hamkalam hua to sunane
walon ne us se iltija ki ki hamen mazid koi bat na

bata. 20 Kyonki wuh yih hukm bardasht nahin
kar sakte the ki “Agar kol janwar bhi pahar ko
chhi le to use sangsar karna hai.” 21 Yih manzar
itna haibatnak tha ki Musa ne kaha, “Main khauf
ke mare kanp raha han.”

22 Nahin, ap Siyyun Pahar ke pas a gae hain,
yani zinda Khuda ke shahr asmani Yarushalam
ke pas. Ap beshumar farishton aur jashn
manane wall jamat ke pas a gae hain, 23 un
pahlauthon ki jamat ke pas jin ke ndm asman
par darj kie gae hain. Ap tamam insanon ke
munsif Allah ke pas a gae hain aur kamil kie gae
rastbazon ki rihon ke pas. 24 Niz ap nae ahd ke
darmiyani Isa ke pas a gae hain aur us chhirkae
gae khun ke pas jo Habil ke khun ki tarah badla
lene ki bat nahin karta balki ek aisi muafl deta
hai jo kahin zyada muassir hai. 25 Chunanche
khabardar rahen ki ap us Ki sunane se inkar
na karen jo is waqt ap se hamkalam ho raha
hai. Kyonki agar Israill na bache jab unhon ne
duniyawl paighambar Musa ki sunane se inkar
kiya to phir ham kis tarah bachenge agar ham
us Ki sunane se inkar karen jo asman se ham se
hamkalam hota hai. 26 Jab Allah Sina Pahar par
se bol utha to zamin kanp gai, lekin ab us ne
wada kiya hai, “Ek bar phir main na sirf zamin

ko hila donga balki asman ko bhi.” 27 “Ek bar
phir” ke alfaz is taraf ishara karte hain ki khalaq
ki gai chizon ko hila kar dar kiya jaega aur natije
men sirf wuh chizen qaym rahengi jinhen hilaya
nahin ja sakta.

28 Chunanche aen, ham shukrguzar hon.
Kyonki hamen ek aisi badshahi hasil ho rahit hai
jise hilaya nahin ja sakta. Han, ham shukrguzari
ki is rih men ehtiram aur khauf ke sath Allah
ki pasandida parastish karen, 29 kyonki hamara
Khuda haqigatan bhasm kar dene wali ag hai.

13

Ham Allah ko Kis Tarah Pasand Aen
1 Ek dasre se bhaiyon ki-s1 muhabbat rakhte

rahen. 2 Mehman-nawazl mat bhalna, kyonki
aisa karne se baz ne nadanista taur par farishton
ki mehman-nawazi ki hai. 3 Jo qaid men hain,
unhen yon yad rakhna jaise ap khud un ke sath
gaid men hon. Aur jin ke sath badsuluki ho
rahi hai unhen yon yad rakhna jaise ap se yih
badsuluki ho rahi ho.

4 Lazim hai ki sab ke sab izdiwajil zindagl
ka ehtiram karen. Shauhar aur biwl ek dusre
ke wafadar rahen, kyonki Allah zinakaron aur
shadi ka bandhan torne walon ki adalat karega.

5 Ap K zindagl paison ke lalach se azad
ho. Usl par iktifa karen jo ap ke pas hai,
kyonki Allah ne farmaya hai, “Main tujhe kabhi
nahin chhorunga, main tujhe kabhi tark nahin
kartnga.” 61s lie ham etamad se kah sakte hain,

“Rab meri madad karne wala hai,

is lie main nahin dartunga.

Insan mera kya bigar sakta hai?”

7 Apne rahnumaon ko yad rakhen jinhon ne
ap ko Allah ka kalam sunaya. Is par ghaur
karen ki un ke chal-chalan se kitni bhalai paida
huil hai, aur un ke Iman ke namune par chalen.
8 Isa Masih mazi men, aj aur abad tak yaksan
hai. 9 Tarah tarah ki aur begana talimat ap
ko idhar-udhar na bhatkdaen. Ap to Allah ke
fazl se taqwiyat pate hain aur is se nahin ki ap
mukhtalif khanon se parhez karte hain. Is men
ko1 khas fayda nahin hai.

10 Hamare pas ek aisl qurbangah hai jis ki
qurbani khana mulaqgat ke khaime men khidmat
karne walon ke lie mana hai. 11 Kyonki go imam-
e-azam janwaron ka khun gunah ki qurbani ke
taur par Muqaddastarin Kamre men le jata hai,
lekin un ki lashon ko khaimagah ke bahar jalaya
jata hai. 12 Is wajah se Isa ko bhi shahr ke bahar
salib1 maut sahni pari taki qaum ko apne khun
se makhstiis-o-muqgaddas kare. 131s lie aen, ham
khaimagah se nikal kar us ke pas jaen aur us ki
be'izzatl men sharik ho jaen. 14 Kyonki yahan
hamara kol qaym rahne wala shahr nahin hai

balki ham ane wale shahr ki shadid arzu rakhte
hain. 15 Chunanche aen, ham Isa ke wasile se
Allah ko hamd-o-sana ki qurbani pesh karen,

yani hamare honton se us ke nam ki tarif karne
wala phal nikle. 16 N1z, bhalal karna aur dasron
ko apni barakat men sharik karna mat bhulna,
kyonki aisi qurbaniyan Allah ko pasand hain.

17 Apne rahnumaon ki sunen aur un ki bat
manen. Kyonki wuh ap ki dekh-bhal karte
karte jagte rahte hain, aur is men wuh Allah

ke samne jawabdeh hain. Un ki bat manen
taki wuh khushi se apni khidmat saranjam den.
Warna wuh karahte karahte apni zimmedarl
nibhaenge, aur yih ap ke lie mufid nahin hoga.

18 Hamare lie dua karen, go hamen yaqin hai

ki hamara zamir saf hai aur ham har lihaz se
achchhi zindagi guzarne ke khahishmand hain.

19 Main khaskar is par zor dena chahta han
ki ap dua karen ki Allah mujhe ap ke pas jald
wapas ane ki taufiqg bakhshe.

Akhirt Dua

20 Ab salamati ka Khuda jo abadi ahd ke khin
se hamare Khudawand aur bheron ke azim
charwahe Isa ko murdon men se wapas laya
21wuh ap ko har achchhi chiz se nawaze taki ap
us ki marzi pari kar saken. Aur wuh Isa Masth
ke zariye ham men wuh kuchh paida kare jo use
pasand ae. Us ka jalal azal se abad tak hota rahe!
Amin.

Akhirt Alfaz

22 Bhaiyo, mehrbani karke nasihat ki in baton
par sanjidagi se ghaur karen, kyonki main ne ap
ko sirf chand alfaz likhe hain. 23Yih bat ap ke ilm
men honi chahie ki hamare bhai Timuthiyus ko
riha kar diya gaya hai. Agar wuh jaldi pahunche
to use sath le kar ap se milne aunga.

24 Apne tamam rahnumaon aur tamam
muqaddasin ko mera salam kahna. Itali ke
Imandar ap ko salam kahte hain.

25 Allah ka fazl ap sab ke sath rahe.

